
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Аннотация. В данной статье ситуация в системе образования на сегодняшний день, идеи из 

Kirish. Biz ko‘rib o‘tganimiz shaxsiy-jarayonli yondashuv asosida biologiya 

o‘qituvchisining kasbiy kompetentligini monitoring qilish metodikasini takomillashtirishning 

nazariy asoslarini ishlab chiqish davomida hal etiladigan ikkinchi muhim vazifa uning 

monitoring davrida erishgan asosiy yutuqlari, qo‘lga kiritgan muvaffaqiyatlari uchun zamin 

yaratgan kasbiy va shaxsiy xususiyatlari aniqlanib, bu xususiyatlarning ta’limga bo‘lgan 

zamonaviy talablarga muvofiqlik darajasini o‘rganiladi. Bunday yutuqlarga o‘quvchilarning:  

-biologiya fani bo‘yicha o‘rtacha o‘zlashtirish darajasining hamda davomatning boshqa 

fanlar bo‘yicha o‘zlashtirish ko‘rsatkichlari bilan taqqoslanishi (bitta sinf kesimidagi o‘rtacha 

ballar qiyoslanadi); 

-biologiya  fani bo‘yicha tuman va viloyat miqyosidagi fan olimpiadalari, ko‘rik-tanlovlar, 

bilimlar bellashuvlarida, tarmoqlarda tashkil etiladigan masofaviy, konferensiyalar, 

ko‘riklardagi faolligi (tegishli me’yoriy-ma’muriy hujjatlar bilan tasdiqlangan faxriy yorliqlar, 

maqtov qog‘ozlari, g‘oliblik sertifikatlari va shu kabilar); 

-biologiya bo‘yicha to‘garak mashg‘ulotlari, onlayn-munozara klublari, tarmoqlardagi 

“Yosh biolog”, “Yosh nabobotchilar” va shunga o‘xshash tarmoq guruhlarining tashkil etilganligi 

hamda ularning faoliyat qamrovi (faoliyati monitoring qilinayotgan o‘qituvchi dars beradigan 

sinflarning boshqa fanlardagi tegishli ko‘rsatkichlari bilan qiyosiy o‘rganiladi); 

-o‘qituvchi rahbarligida olib borilgan o‘quv-tadqiqot va ijodiy ishlar; 

-monitoring davrida bitiruvchilarning biologiya fani sohasidagi OTMlarga o‘qishga 

kirish ko‘rsatkichlari (bitiruvchilar kesimida qiyosiy aniqlanadi)[1; 34-b]. 

Tahlil va natijalar. Biologiya o‘qituvchisining kasbiy kompetentliligini monitoring 

qilish metodikasini ishlab chiqish davomida amalga oshirilishi lozim bo‘lgan vazifalarning 

navbatdagisi, ya’ni uchinchisi o‘qituvchi kasbiy faoliyatida yig‘ilib qolgan muammolar va 

ularning zamonaviy ta’lim paradigmalari bilan bog‘liq jihatlarini o‘rganib chiqish va tegishli 

metodik tavsiyalar berishdan iboratdir. Mazkur vazifani bajarish uchun yuqoridagi jadvalda o‘z 

aksini topadigan xulosalar, fikrlar, kuzatilgan holatlarni tahlil etish natijasida olingan 

ma’lumotlar asos bo‘lib xizmat qiladi. Aslida, bu vazifa o‘qituvchining kasbiy 

kompetensiyalarini va kasbiy kompetentligini rivojlantirish masalasi doirasida hal etiladi, 

binobarin, faoliyatida pedagogik, o‘quv va didaktik muammolar “yig‘ilib qolgan” biologiya 

o‘qituvchisining faoliyati bizning tadqiqot ishimizda qiyosiy obyekt sifatida qaralishi 

mumkin[2; 52-b]. 

Ishlab chiqilishi ko‘zda tutilgan metodika doirasida bajariladigan to‘rtinchi muhim 

vazifa biologiya o‘qituvchisining jamoadagi shaxsiy va kasbiy munosabatlari, ijtimoiy-

kommunikativ faolligi, jamoadoshlari bilan fikr almashinuvlari, tajriba almashinuvlari, 

pedagogik jamoadagi o‘rni, biologiya faniga bevosita aloqasi bo‘lmagan fan sohalari bo‘yicha 

o‘tkaziladigan tadbirlardagi faollik darajasi o‘rganiladi. O‘qituvchi faoliyatining bevosita o‘quv-

tarbiya jarayoniga aloqasi bo‘lmagan sohalarini o‘rganishda bir qator psixologik-testlar, 

ixtiyoriy mavzudagi suhbatlar, maxsus tuzilgan anketa-so‘rovnomalar, intervyu-suhbatlardan 

foydalanish tavsiya etiladi[3;60 - b]. 

Sanab o‘tilgan maqsadlarga qaratilgan test savollari, so‘rovnoma savollari, psixologik 

test variantlari, o‘tkaziladigan individual suhbatlar mavzularini, ixtiyoriy suhbatlarning 

o‘tkazilish tartibini mazkur tadqiqot ishimiz doirasidagi tajriba-sinovlarda taqdim etamiz. 

Biologiya fani o‘qituvchisining kasbiy kompetenliligini monitoring qilish 

metodikasidaning asosiy obyekti sifatida o‘qituvchi va o‘quvchilar jamoasi (ma’lum bir sinf) 

olinadi. O‘qituvchining kasbiy kompetensiyalarini monitoring qilish natijasida olingan 

xulosalarni metodikada ko‘zda tutilgan asosiy mezonlar bilan solishtirish orqali uning 

zamonaviy ta’lim paradigmalari sharoitida o‘z faoliyatini davom ettira olish imkoniyatlari 

haqida hukm chiqarish mumkin.  

Biz biologiya o‘qituvchisining kasbiy kompetentsiyalari shakllanganlik darajasini 

monitoring qilish uchun tegishli (V.V.Gafner, A.V.Pashkevich) manbalardan foydalanib, ularni 

milliy ta’lim tizimimizda joriy etilgan malaka talabalari bilan uyg‘unlashtirgan holda, yеttita 

majmuadan iborat mezonlar tizimini ishlab chiqdik[4; 39-b]. 

I mezonlar majmuasi: 

 -o‘qituvchi ma’lumot darajasining o‘qitiladigan fan sohasiga muvofiqlik darajasi (ilmiy 

daraja, ilmiy unvon, toifa); 

 -o‘qituvchining pedagogik faoliyatdagi ish staji va mazkur faoliyat davomida shaxsiy 

yutuqlari (mukofotlar, unvonlar, toifalar va shu kabilar); 

 -o‘qituvchining o‘z-o‘zini rivojlantirish sohasida amalga oshirgan ishlari (biologiya 

sohasidagi yangiliklar, yangi metodikalar, pedagogik innovatsiyalar, ijtimoiy-siyosiy yangiliklar 

va voqeliklardan xabardorlik darajasi); 

 -o‘qituvchining biologiya sohasida olib borgan izlanish va tadqiqotlari (e’lon qildirgan 

maqolalari, rahbarlik qilgan tadqiqot ishlari va hokazo). 

II mezonlar majmuasi – kasbiy tayyorlanganlik darajasi: 

-malaka oshirish kurslarini o‘taganligi; 

-o‘qituvchining tuman va viloyat miqyosidagi seminarlarda, ilg‘or tajribalar 

taqdimotidagi ishtiroki; 

-o‘zini o‘zi nazorat tartibi va refleksiv rejim sharoitlarida ishlay olish darajasi. 

III mezonlar majmuasi – pedagogik faoliyatning natijadorligi: 

-o‘quvchilarning tuman, viloyat, respublika va xalqaro olimpiadalar, tanlovlar va 

mazmunan shunga o‘xshash bilimlar bellashuvlarida qo‘lga kiritgan yutuqlari; 

-o‘quvchilarning biologiya bo‘yicha onlayn tanlovlar, masofaviy bellashuvlardagi 

ishtiroki; 

-o‘quvchilarning biologiya sohasida olib borgan o‘quv-tadqiqot ishlari; 

-maktabdagi sinflarning biologiya fanini o‘zlashtirish bo‘yicha natijalari; 

-o‘quvchilarning biologiya fani bo‘yicha dars mashg‘ulotlari, to‘garaklar, fakultativ 

kurslarga ishtirok etish darajasi. 

IV mezonlar majmuasi – o‘quv jarayonini tashkil etish metod va usullari: 

-sinfdagi pedagogik munosabatlar shakli (demokratik, ya’ni insonparvar, avtoritar, 

liberal); 

-o‘quvchilarda biologiya faniga qiziqish va uni o‘rganishga bo‘lgan motivatsiyaning 

mavjudligi; 

-takomillashtirilgan metodikalar, yangi pedagogik texnologiyalar, pedagogik 

innovatsiyalar, o‘qitishning noan’anaviy shakl, metod hamda vositalarini o‘z muhitiga 

muvofiqlashtirgan holda qo‘llay olish darajasi. 

V  mezonlar majmuasi – o‘quv-tarbiyaviy ishlarning samaradorligi:  

-yakuniy imtihonda olingan baho bilan oraliq nazorat natijalari o‘rtasidagi o‘zaro 

muvofiqlik; 

-maktab o‘quvchilarining biologiya yo‘nalishidagi OTM va o‘rta maxsus ta’lim 

muassasalariga o‘qishga kirish darajasi; 

-maktab o‘quvchilarining biologiya fani haftaligi doirasidagi faollik darajasi. 

VI  mezonlar majmuasi – kasbiy va shaxsiy takomil: 

-o‘qituvchining metodik birlashmalar ishlarida faollik darajasi; 

-ochiq darslar o‘tkazishi va boshqa hamkasblarining ochiq darslarida faolligi; 

-ommalashtirilgan tajribalari; 

-fan bo‘yicha o‘tkazilgan seminarlardagi ishtiroki. 

VII mezonlar majmuasi – kasbiy faoliyatdagi o‘ziga xos jihatlari: 

-pedagogik faoliyati va shaxsiy fazilatlari; 

-pedagogik jamoadagi shaxslararo munosabatlari; 

-shaxsiy dunyoqarashi. 

Biologiya o‘qituvchisining kasbiy kompetentligini monitoring qilish metodikasini ishlab 

chiqishda monitoring faoliyatining obyekti sifatida quyidagilar qabul qilinadi: 

-ta’lim jarayoni ishtirokchilari va ular o‘rtasidagi o‘zaro munosabatlar; 

-ta’lim jarayoni ishtirokchilari o‘rtasida umumiy maqsadning aniq belgilanganligi va 

unga erishish usullarini axtarish jarayonining mazmundorlik darajasi; 

-subyektlarning o‘zaro pedagogik ta’sirlashuvlari;  

-ta’lim jarayoni subyektlarining individual o‘ziga xosliklari va ularning jarayonda 

e’tiborga olinishi. 

  Biologiya o‘qituvchisining kasbiy kompetentligi shakllanganligini monitoring qilish 

metodikasini ishlab chiqishga kirishar ekanmiz, mazkur jarayoni doirasida bajariladigan 

yuqoridagi vazifalar, kasbiy kompetentlikning strukturaviy tarkibi, baholash mezonlari, 

kompetentlilikning namoyon bo‘lish belgilari kabi parametrlarga tayangan holda, eng avvalo, 

biologiya o‘qituvchisining kasbiy kompetentliligini strukturaviy jihatdan tashkil etuvchi 

alohida majmualarni aniqlashtirib olamiz. Mutaxassislarga (A.V.Pashkevich, G.K.Selevko, 

A.V.Xutorskoy) ko‘ra, bu strukturaviy majmualar beshta, ya’ni: 

1. O‘qituvchining fan bo‘yicha kompetentliligi. 

2. O‘qituvchining  psixologik kompetentligi. 

3. O‘qituvchining pedagogik kompetentliligi. 

4. O‘qituvchining metodik kompetentliligi. 

5. O‘qituvchining umummadaniy va emotsional-axloqiy kompetentliligi. 

O‘qituvchi kasbiy kompetentliligining shaxsiy-jarayonli yondashuvni joriy etishda 

mezon sifatida qiluvchi kompetensiyalarning har biriga alohida to‘xtalib o‘tamiz. 

Xulosa. Demak, o‘qituvchining kasbiy kompetentliligi shakllanganlik darajasini 

monitoring qilishga qaratilgan zamonaviy ta’lim paradigmalari sharoitlariga 

muvofiqlashtirilgan shaxsiy-jarayonli yondashuvga ko‘ra, biz o‘qituvchi kasbiy kompetentligini 

tashkil etuvchi asosiy majmualarning shakllanganlik darajasini aniqlash masalasini o‘rganib 

chiqishimiz lozim bo‘ladi. Buning uchun har bir kompetentlilik majmuasi uchun shakllanish 

darajalarini tasniflab chiqish talab etiladi. Biz kasbiy kompetentlilikning har bir alohida 

majmuasining shakllanganlik darajasini belgilash mezonlarini quyidagi ilovalar orqali 

aniqlashni tavsiya etamiz. 

